
ՊԵՏՐՈՍ Հ ՀՈՎՀԱՆՆԻՍՅԱՆ 
Պատմական գիտությունների թեկնածու

ԼԵՀԱՍՏԱՆԻ ՀԱՅԿԱԿԱՆ ԳԱՂԹԱՎԱՅՐԵՐԸ 
XVI-XVII ԴԱՐԵՐՈՒՄ*

(գաղթականության ուղիները, ժամանակը, տեղաբաշխումը, 

թվաքանակը, զբաղմունքը)

XI դարի կեսերից սկսած՝ Բագրատունյաց թագավորության կործանումից հետո, Հա­
յաստանը ենթարկվում է արևելյան քոչվոր ցեղերի սարսափելի ավերիչ արշավանքնե­
րին, որոնք կրում են անընդհատ բնույթ։ Հենց այդ ժամանակներից է, որ սկսվում է հայե­
րի զանգվածային արտագաղթը դեպի մոտիկ և հեոավոր երկրներ։ Նախապես արտա­
գաղթում է Հայաստանի քաղաքային բնակչությունը, որը մասնավորապես շատ էր տու­
ժել քոչվորների ասպատակություններից։ Հետագայում սկսում է հեոանալ նաև գյուղա­
կան բնակչությունը։ Այս ճանապարհով է, որ ստեղծվում են միջնադարի հայկական գաղ­
թավայրերը։ Հայկական գաղթավայրերը եղել են և են հայ ժողովրդի պատմության կա­
րևոր աոանձնահատկություններից մեկը։

Միջնադարյան հայկական գաղթավայրերի շարքում իր ուրույն տեղն ունի հատկա­
պես Լեհաստանի հայկական գաղթավայրը, որի պատմությունը խիստ ուսանելի է և իրե­
նից գիտական մեծ հետաքրքրություն է ներկայացնում։

Գոյություն ունեցող աղբյուրագիտական նյութերի հիման վրա փորձենք ներկայացնել 
հայ գաղթականության շարժման ուղիներն ու ժամանակը դեպի Լեհաստան, պարզաբա­
նենք գաղթականության տեղաբաշխումը, թվաքանակն ու զբաղմունքը։

Սելջուկյան արշավանքներից հետո (1048-1064 թթ.) Անի քաղաքի և շրջակայքի բնակ­
չության մի ստվար հատված, հարկադրված լինելով հեոանալ Հայաստանից, արդեն ծա­
նոթ աոևտրական ճանապարհներով գնում է դեպի նշանավոր աոևտրական-արհեստա- 
գործական կենտրոնները, նախ և աոաջ Կ. Պոլիս, Տրապիզոն, Ռյուզանդական կայսրութ­
յան եվրոպական շրջանները, ուր մինչ այդ գոյություն ունեին հայկական գաղթավայրեր։ 
XII դարում Տրապիզոնում և Սև ծովի հարավային ափերին հաստատված հայերի մի 
զգալի մասը ծովով, իսկ մյուս մասը Հյուսիսային Կովկասով անցնում է Ղրիմ1։ Հայերի մի 
այլ մեծ խումբ Ղրիմ եկավ Սև ծովի հյուսիսարևմտյան շրջանով՝ Կ. Պոլիս-Դանուբ գծով2։

Հայ գաղթականության մի նոր՝ ստվար ալիք սկսվեց XIII դարի 30-ական թվականնե­
րին, երբ մոնղոլները գրավեցին Հայաստանը և այն ենթարկեցին սոսկալի ավերածութ­

*  Նա խ ա պ ես որպես զեկուցում կարդացվել է Պ ոլ Վ ա լերի Մ ոնպ ելյե III (Ֆ րա նսիա ) համալսարանում 

հրավիրվա ծ «յաքտ, ճւ՜աշ^ւշոտ շէ Օհքշէւշոտ օոշոէտսճ։ յւթօ1օ§16 ձշտ ցւտտթօատ» միջա զգա յին կոնֆերանսում (17-19 

մա յիս, 1999)։

1 Վ . Մ ի ք ա յե լյա ե , Ղրիմի հայկական գաղութի պատմություն, հատ. 1, Երեա ն, 1964, էջ 41։

2 Ա. Ա լպ ոյա ճյա ն, Հ ա յ գաղթականության պատմություն, հատ. 2, Կահիրե, 1955, էջ 355։

յունների ու կողուպուտի և տասնյակ հազարավոր բնակիչներ ենթարկվեցին գերեվա­
րության։ Անի քաղաքի և շրջակայքի բնակչությունր, խույս տալով մոնղոլական տիրա­
պետությունից, Վրաստանի վրայով տեղափոխվեց Հյուսիսային Կովկաս, այնտեղից էլ 
ներքին Մերձվոլգյան ավազան։ XIII դարի վերջերին նրանք այստեղից տեղափոխվեցին 
Ղրիմ և համալրեցին տեղի հայկական գաղթավայրերդ Այդ ժամանակ Ղրիմում հայերի 
թիվն այնքան ստվար էր, որ ժամանակի եվրոպական հեղինակներն այն անվանում էին 
«Ծովային Հայաստան» («ճւաշոա աաէւատ»)։ Միայն Կաֆա քաղաքում և շրջակայքում 
բնակվում էին 30 հազար հայեր, որոնք ունեին 24 եկեղեցիներ3։ Սակայն շուտով Ղրիմր 
ենթարկվեց մոնղոլ-թաթարական հորդաների ավերիչ արշավանքներին։ Ղրիմում բնակ­
վող հայերից շատերր ստիպված էին լքել թերակղզին և շարժվել դեպի Մոլդովա, Վալա- 
խիա, Պոդոլիա, Գալիցիա և էլ ավելի հեոու՝ Լեհաստան։ Փաստորեն Ղրիմր դարձավ 
կապող այն կամուրջր, որի վրայով հայերր շարժվեցին դեպի Լեհաստան։ Մոտավորա­
պես նույն այդ ժամանակներում Լեհաստան գաղթեց նաև Ձախափնյա Ուկրաինայի և 
Կիևի հայ բնակչության մեծ մասր։ Լեհ ժամանակագիր Ցան Ալպրեխր հետաքրքիր վկա­
յություն ունի այն մասին, որ XIII դ. 60-ական թվականներին Գալիցիայի իշխան Դանիե- 
լր հայերին հրավիրել է բնակվելու իր հիմնադրած Լվով քաղաքում և շրջակայքում4։

Հայերր Լվովում կաոուցեցին եկեղեցի, «Հայկական» անվանվող փողոցներ, կամուրջ­
ներ, հրապարակ, բնակելի տներ, խանութներ, արհեստանոցներ և այլն5։ 1264 թ. այստեղ 
հիմնադրվում է հայկական եպիսկոպոսական թեմ և կաոուցվում Ս. Հակոբ Մայր եկեղե­
ցին։ Լեհական սկզբնաղբյուրների համաձայն՝ XIV դարի կեսերին հայերի թիվն այստեղ 
այնքան էր ստվարացել, որ նրանք կաոուցում են նաև հայկական մեկ ուրիշ եկեղեցի ևս, 
ինչպես նաև վանական համալիր6։ Հայկական ստվար գաղթականություն կար նաև Կա- 
մենեց-Պոդոլսկում, որի շրջակայքում՝ Սմոտրիչ գետի ափին էին գտնվում միայն հայերով 
բնակեցված Օրմիանիե և Օրմանկի գյուղերր։ XIII դարի երկրորդ կեսին հայերր բնա­
կություն են հաստատում նաև Լուցք, Վլադիմիր և այլ քաղաքներում։

1340 թ. Լեհաստանի թագավոր Կազիմիր Մեծր (1333-1370) գրավեց Գալիցյան իշխա­
նության հողերր։ XV դարի 30-ական թվականներին Լեհաստանր լիտվացիներից խլեց 
Պոդոլիան։ Այսպիսով, այդ հողերի հետ միասին Լեհաստանի տիրապետության տակ 
հայտնվեցին նաև հայկական գաղթավայրերդ Պետք է նշել, որ լեհական կաոավարող 
շրջանակներր ոչ միայն հանդուրժողական վերաբերմունք են ցուցաբերում հայերի 
նկատմամբ, այլև նրանց շնորհում են մի շարք արտոնություններ։ Այսպիսով, 1356 թ. Կա­
զիմիր Մեծր Լվովի հայերին թույլատրեց ունենալ իրենց ազգային ինքնավարությունդ 
դատարանր, հայերին երաշխավորեց դավանանքի ազատություն7։

Լեհաստանի հայկական գաղթավայրերր համալրվեցին 1375 թ. հետո, երբ կործան­
վեց Կիլիկիայի հայկական թագավորությունդ Տեղեկությունների համաձայն այդ ժամա-

64 Ա ՊԵՏՐՈՍ Հ. ՀՈՎՀԱՆՆԻՍՅԱՆ 2009

3 Լ. Բ ա բա յա ե , Հա յերը Մոլդովայում ե  Բուքովինայում, Թ իֆլիս, 1911, էջ 13։

4 8 .  2ւա օւ՝օ«ւօշ, ատէօ™ ա. Լ « օ « ^  1835, տ. 69.

5 Նույնը, էջ 69-70։

6 Տե՛՛ս « ա ր 0Օ0 ւօւօրո ^էՏՕՏՅ», ^էտւտ, 1956, տ. 69.

7 X. Օ ա ա ոԽ եւ, Օւաւ^ւտ ո Րօ1տտ, ւօհ հւտէօքխ, ւ բւշ յ^ւ1 յ6 , ^ա՜տշծ^օ, 1889, տ. 9.

նակ 3000 հայ ընտանիք վերաբնակվեց Լեհաստանում։ Քիչ անց՝ XV դ. սկզբներին, Լենկ 
Թեմուրի արշավանքների ժամանակների հետևանքով Հայաստանից նոր արտագաղթ 
սկսվեց։ Գաղթականների մի մասը հայտնվեց Լեհաստանում։ Լեհաստանի հայկական 
գաղթավայրերը զգալիորեն համալրվեցին այն ժամանակ, երբ 1475 թ. թուրքերը գրավե­
ցին Ղրիմի Կաֆա քաղաքը։ Տեղի տասնյակ հազարավոր հայեր տեղափոխվում են Վա- 
լախիա, Մոլդովա և Լեհաստանի հարավարևելյան շրջանների քաղաքները, մասնավո­
րապես Լվով և Կամենեց-Պոդոլսկ։ XVI դարում Լեհաստանի հայկական գաղթավայրերը 
մասամբ համալրվեցին նաև Մոլդովայի և Վալախիայի հայերի հաշվին, որոնք զանգվա­
ծաբար լքում էին այս երկրները իրենց նկատմամբ սկսված դավանաբանական հալա­
ծանքների պատճաոով8։

Հայերի վերջին գաղթը Հայաստանից Լեհաստան տեղի է ունեցել XVII դարի սկզբնե­
րին։ Թուրք-պարսկական անվերջանալի պատերազմների հետևանքով, ինչպես նշում է 
ժամանակակից պատմիչ Աոաքել Դավրիժեցին, «Ամենայն ազգն հայոց եղեալ վտարան­
դիք ..., ցիր և ցան եղեալ սփոեցան ընդ ամենայն աշխարհ, ի Կիպրոս, ի Կոստանդնուպո 
լիս ..., յերկիրն Իլախաց (այսինքն՝ լեհաց)»9։

Գաղթականությանը նպաստող մյուս հանգամանքը ջալալիների ասպատակություն­
ներն էին, որոնց հետևանքով տասնյակ հազարավոր հայեր փախան երկրից, հեոացան 
մինչև Լեհաստանի սահմանները10։

Սկզբնաղբյուրների մանրակրկիտ քննությունը ցույց է տալիս, որ Լեհաստանի հայկա­
կան բնակավայրերի ամենամեծ թիվը վերաբերում է XVI-XVII դարերին։ Այդ ժամանակ 
է, որ վերջնականապես կանոնավորվում է գաղթավայրը։ Պատմաբան Յա. Դաշկևիչը 
XVI-XVII դարերում հաշվում է շուրջ 70 հայկական գաղթավայրեր, որոնք ցրված էին 
ամբողջ Լեհաստանի տարածքով մեկ, մասնավորապես երկրի հարավային և հարավա­
րևելյան շրջաններում11։ Այդ գաղթավայրերից իրենց նշանակությամբ հատկապես աչքի 
էին ընկնում Լվով, Լուցկ, Լիսեց, Յարոսլավ, Յազլովեց, Դուբրովիցա, Կամենեց-Պո 
դոլսկ, Կազիմիր Դալնի, Դուբնո, Գորոդենկի, Ձերնովցի, Ռերեժանի, Ռաշքով, Ստանիս 
լավ, Տսմենից, Զամոստիե, Ռալտա, ժվանեց, Կուտի, Ստուդենիցա, Վարյաժ և այլ քա­
ղաքների գաղթավայրերը12։ XVII դարում հայկական գաղթավայրեր են հիմնադրվում 
նաև Լյուբլին, Վիլնյուս, Կրակով, Վարշավա, Պոզնան և հյուսիսային այլ քաղաքներում, 
ուր նախորդ դարերում հայերի կուտակումներ չէին նկատվում։

Լեհաստանի հայ բնակչության թվաքանակի որոշումը չափազանց դժվարին է, չկան 
ճշգրիտ վիճակագրական տվյալներ։ Հնարավոր է միայն XVI-XVII դարերի համար 
խիստ մոտավոր տվյալներ բերել՝ նկատի ունենալով հայ և օտար ճանապարհորդների

8 Տե՛՛ս Տ .  Գ ա լս տ յա ն , Հա յկա կա ն գա ղթա վա յրերի առաջացումը Ուկրաինայում ե  Լեհաստանում՝ «է ջե ր  հայ 

գա ղթա վա յրերի պ ա տ մությա ն», Երեա ն, 1996, էջ 90։

9 Ա ռա քել Դ ա վ ր ի ժ ե ց ի , Պատմություն, Վ ա ղա րշա պ ա տ , 1896, էջ 147-148։

10 Հ .  Ա նա սյա ն, X V II դարի ազատագրական շարժումներն Արեմտյան Հայաստանում, Երեան, 1961, էջ 26-27։

11 ճ . Զա ՏՏՏՕ Գ , ՐՕՅՕ6^6Տ0« Տ0ր«6Տ6Տ ՏՅ ^Տր30Տ6 Տ X I-X V III –  «^Տր30ՏՕհՏ00 0Օ1Օր0ՏՕ–Ր6Օ1՝րՅՓ0™ 0  

Յտ6րտ0տ», &06Տ, 1971, օ. 150-151.

12 Տ. 8^տ ձշւտխ™ ՕոաՅոտէւօհ, յտաօբօ1, 1869, տ. 77-178.

վկայություններդ Լեհ պատմաբան Ռ. Զուբիկի հաշվարկներով հայերր կազմում էին քա­
ղաքների բնակչության մոտ 20%-ր13։ Օրինակ, XVII դարի սկզբներին Լվովի հայերի թ ի  
վր հասնում էր շուրջ 3500-ի14, Կամենեց-Պոդոլսկինր՝ 500015, Լուցկում՝ 150016, Զամոս 
տիեյում՝ 210017։ Այս հաշվարկներով կարելի է պնդել, որ XVI-XVII դարի կեսերին Լե­
հաստանի հայերի թիվր տատանվել է 20-25 հազարի սահմաններում։ Հետևաբար խիստ 
մերժելի են այն հեղինակների տեսակետները, որ Լեհաստանի հայոց թվաքանակր 
նշված դարերում հասցնում են մինչև 200.000-ի։

Խոսելով XVI-XVII դարերի Լեհաստանի հայերի զբաղմունքների մասին՝ պետք է 
նշել, որ տվյալներն րնդհանրացրել ենք՝ հիմք րնդունելով սկզբնաղբյուրների հաղորդած 
փաստերր։ Լեհաստանի հայերի հիմնական զբաղմունքներր եղել են արհեստագործութ­
յունն ու աոևտուրր։ Զանազան սահմանափակումների պատճաոով հայերր չէին կարող 
զբաղվել ցանկացած արհեստներով, ուստի նրանք ստիպված էին սահմանափակվել 
գլխավորապես կաշվի մշակությամբ և ոսկերչությամբ։ Կաշվից նրանք պատրաստում 
էին զամշ, սաֆյան (սեկ), կոշիկներ, մաշիկներ, գոտիներ, ձիերի լծասարք և աոհասարակ 
կաշվի հետ կապված այլ իրեր։ Նշելի է, որ հայ կաշեգործներր Լվովում, Կամենցկում և 
այլուր միավորված էին համքարությունների մեջ, որոնց կանոնադրությունր հաստատ­
ված էր Ցան Կազիմիրի կողմից։ Հայ կաշեգործների պատրաստած իրերր մեծ պահան­
ջարկ ունեին ոչ միայն Լեհաստանում, այլև հարևան Լիտվիայում և այլ երկրներում։ Ա- 
ոանձնապես նշանակալից է եղել հայ ոսկերիչների գործունեությունդ Լեհ պատմաբան 
Լոզինսկու կարծիքով Հարավարևելյան Լեհաստանում ոսկերչության զարգացումր բա- 
ցաոապես կապվում է հայ ոսկերիչների անվան հետ։ Հետաքրքիր է նշել, որ XVII դարի 
կեսերին Լվովում գործող ոսկերիչների կեսից ավելին եղել են հայեր18։ XVII դարի հայ 
ճանապարհորդ Սիմեոն Լեհացին Լվովում թվարկում է 15 արհեստներ, որոնք կենտրո­
նացված են եղել հայերի ձեոքում19։

XVI-XVII դարերում Լեհաստանի հայ բնակչության գերակշիո մասր զբաղված էր ա- 
ոևտրով։ Դեոևս XII-XIII դարերից սկսած հայերր մեծ դեր էին խաղում Հարավային և 
Հարավարևելյան Լեհաստանի աոևտրում, իսկ հետագայում այդ աոևտուրր հիմնակա­
նում կենտրոնանում է նրանց ձեոքում։ Կապված լինելով արևելյան երկրների հետ (Թուր­
քիա, Ղրիմ, Պարսկաստան, Վրաստան, Արաբական երկրներ, Հնդկաստան և այլն)՝ հայ 
աոևտրականներր Լեհաստան էին ներմուծում այդ երկրների արհեստագործական և գյու­
ղատնտեսական արտադրանքր՝ գորգեր, ներկեր, մետաքս, համեմունք, զենք, զինամ­
թերք, թանկարժեք քարեր, պերճանքի աոարկաներ, չոր միրգ, գինի, խոշոր եղջրավոր ա­

6 6  Ա ՊԵՏՐՈՍ Հ. ՀՈՎՀԱՆՆԻՍՅԱՆ 2009

13 Տ .  ճս հ յԱ , Օօտբօձա՛^ քտ^ոտօ™^ ա. Լ « օ « ^  Լ™ օ՚™ , 1930, տ. 8.

14 Մ . Լ. Հ ո վ հ ա ն ն ի ս յա ն , Ուրվագծեր Լեհաստանի ե  Արեմտյան Ուկրաինայի հայկական գաղթա վա յրերի 

պատմության, Երեա ն, 1977, էջ 72։

15 V . ճոէօա , ^ օ « 6  օբօ™^^ձ^ո^^ հւտէօւ՚^օշոտ, Լ « օ « ,  1883, տ. 165-166.

16 Մ . Լ. Հո վ հ ա ն ն ի ս յա ն , նշվ. աշխ., էջ 71։

17 ճօԽ ՚շէ^տ հՅ-Օ սհՅտ օ^Յ, Օւաւ^ւտ ^աօյտօւ ւ ւօհ ա1ծ «  «^ ա ւ^ ւտ  հ™ձ1օ™տյ ւ 1ա1էսա1ո6յ աւտձշ^ Րօ1տ1ա ^ 

^տօհօձտո, Լսեհո, 1965, տ. 57.

18 Ա. Գ . Ա բրա հա մ յա ն, նշվ. աշխ., էջ 208։

19 Ս իմեոն Լեհա ցի, Ուղեգրություն, վի են ն ա , 1936, էջ 168։

նասուններ, ձիեր և այլն։ Այդ, ինչպես նաև մի շարք այլ ապրանքներ, որոնք հայկական 
աոևտրում հանդիսանում էին ավանդական, Լեհաստանում կոչվում էին «Հայկական ապ­
րանքներ»։ Եթե լեհական պետությունր չափազանց խրախուսում էր հայերի աոևտրական 
գործունեությունր միջազգային աոևտրի բնագավաոում, ապա նույնչափ էլ սահմանափա­
կում էր ներքին աոևտրի բնագավաոում։ Հայ վաճաոականների ներմուծած ապրանքներր 
տեղում՝ Լեհաստանում, հիմնականում վաճաոում էին իրենք՝ լեհերր։ Այդ կապակցութ­
յամբ Ռ. Զիմորովիչր գրում է. «հայ վաճաոականներր ամենատարբեր երկրներից բերում 
էին բազմաթիվ ապրանքներ, որոնք հետո լեհերր և գերմանացիներր տարածում էին ամ­
բողջ թագավորության մեջ և հարևան երկրներում»20։

Լեհական կաոավարությունր, հաշվի աոնելով հայ աոևտրականների դերր երկրի 
տնտեսության զարգացման բնագավաոում, հովանավորում է նրանց և շնորհում բազմա­
թիվ արտոնություններ, որոնք երբեմն դժգոհություն էին աոաջացնում լեհ աոևտրական­
ների շրջանում։ 1402 թ. Վլադիսլավ Ցագելլոն հատուկ հրովարտակով թույլատրեց հայե­
րի աոևտուրր բուն Լեհաստանում և Լիտվայում21, 1505 թ. Ալեքսանդր, իսկ 1509 թ. Ս ի 
գիզմունտ I թագավորներր հատուկ հրովարտակներով խիստ թեթևացրեցին հայ վաճա- 
ոականներից վերցվող մաքսավճարներր, իսկ 1524 թ. արգելվեց մաքսավճար վերցնել 
նրանցից։ 1578 թ. Ստեֆան Ռատորին հայերին շնորհեց նույն իրավունքներր, ինչ որ ու­
նեին կաթոլիկ աոևտրականներր22 և այլն։

Լեհահայերի մյուս գլխավոր զբաղմունքր գյուղատնտեսությունն էր, մասնավորապես 
անասնապահությունր։ Երկրագործությունր աոավել քիչ է արձանագրված որպես հիմնա­
կան զբաղմունք. պետք է նկատի ունենալ, որ նրանք հող չունեին և զրկված էին այս բնա- 
գավաոից։

Գոյություն ունեցող փաստերր վկայում են, որ լեհահայերր չէին սահմանափակվում 
աոևտրա-տնտեսական գործունեությամբ։ Նրանք նշանակալից դեր էին խաղում նաև 
երկրի պետական կյանքում, ակտիվորեն մասնակցում երկրի պաշտպանունակության 
ամրապնդմանր և օտար զավթիչների՝ հատկապես թուրքերի և շվեդների դեմ մղված 
պատերազմներին։ Ռ. Զիմուրովիչր վկայում է, որ XVI-XVII դարերում հայերր լեհական 
աշխարհազորում (բօտբօեէՇ ատշշուշ) միշտ էլ ունեցել են աոանձին ազգային զորամաս23։ 
1683 թ. Ցան Սոբեսկու Վիեննական արշավանքի ժամանակ լեհական բանակի կազմում 
եղել է հինգ հազարանոց հայկական զորամաս24։ Մարտական անբասիր ծաոայություն 
ների համար շատ հայեր արժանացել են շլյախտիչի պատվի։ Մասնակցելով պատե­
րազմներին և պաշտպանելով Լեհաստանր՝ հայերր ապացուցում էին, որ նրանք այդ երկ­
րի անկախության ժամանակավոր բնակիչներ չեն, որ բացի իրավունքներից և արտո­
նություններից, նրանք ունեն նաև որոշակի պարտականություններ այն երկրի և ժողովր­
դի հանդեպ, որոնք իրենց օգնություն էին ցույց տվել տարագրության տարիներին։

Հայերի զբաղմունքի մի բնագավաո էր նաև դիվանագիտական գործունեությունը։ Դի­
վանագիտության ասպարեզում հայերի ունեցած մասնակցությունը պայմանավորված էր 
այն բանով, որ նրանք լավ գիտեին արևելյան լեզուներն ու սովորությունները և լայն կա­
պեր ունեին արևելյան երկրների հետ։ XVI-XVII դարերում հայերը դիվանագիտական 
հանձնարարություններ էին կատարում Թուրքիայում, Պարսկաստանում, Ղրիմում, 
Ավստրիայում և այլուր։ Անշուշտ, նշելի է նաև հայերի դերը ոչ միայն հայկական ազգա­
յին, այլև լեհական մշակույթի զարգացման գործում, որն այլ ուսումնասիրության աոար 
կա է։




